
ABSTRAK 

 

Citra wanita dalam lirik lagu ini dianalisis menggunakan pendekatan kerangka 
konsep daripada Aacker & Myers (1985) dan kamus bidang iaitu Kamus Psychology 
(2009). Data yang digunakan diperoleh daripada lirik- lirik lagu yang hanya terdapat 
di atas talian sahaja dan dipilih berdasarkan nama wanita yang menyentuh perihal 
atau citra wanita. Lirik- lirik lagu tersebut dihasilkan oleh penulis lelaki dan 
dinyanyikan juga oleh penyanyi lelaki. Kajian ini dijalankan untuk mengenal pasti 
unsur citra wanita, menganalisis ciri citra wanita (gambaran, imej peribadi) dan hasil 
penilaian (positif, negatif) citra wanita yang terdapat dalam lirik- lirik lagu dahulu 
dan kini . Data- data yang mengandungi unsur gambaran ini melibatkan makna 
tersirat (implikatur) yang tidak dapat di tafsir secara literal. Hasil kajian mendapati 
bahawa, lirik- lirik lagu kini banyak menggunakan gambaran untuk menggambarkan 
ciri fizikal dan peribadi seseorang wanita. Sementara itu, unsur imej peribadi pula 
banyak digunakan dalam lirik-lirik lagu dahulu. Bagi aspek hasil penilaian pula, 
unsur- unsur positif wanita banyak digunakan dalam lirik lagu dahulu berbanding 
lirik lagu kini. 

